
Сәламәтлек саклау өлкәсендә Татарстан 

Республикасы ихтыяҗларын тәэмин итү 

максатларында дару препаратларын, 

медицина эшләнмәләрен, дәвалау 

азыгының махсуслаштырылган 

продуктларын, дезинфекцияләү өчен 

чараларны, чыгым материалларын, тиешле 

товарларны саклау һәм китерү, ремонтлау 

һәм медицина техникасына техник хезмәт 

күрсәтү буенча хезмәтләрне бердәнбер 

тәэмин итүчене (башкаручыны) билгеләү 

буенча Татарстан Республикасы 

Сәламәтлек саклау министрлыгының 

комиссиясе турында 

 

 

«Сәламәтлек саклау өлкәсендә Татарстан Республикасы ихтыяҗларын тәэмин 

итү максатларында бердәнбер тәэмин итүчедән (башкаручыдан) товарлар, хезмәтләр 

сатып алу очракларын билгеләү турында» 26.07.2023 № 882 Татарстан Республикасы 

Министрлар Кабинеты карары нигезендә боерык бирәм: 

 

1. Сәламәтлек саклау өлкәсендә Татарстан Республикасы ихтыяҗларын 

тәэмин итү максатларында дару препаратларын, медицина эшләнмәләрен, дәвалау 

азыгының махсуслаштырылган продуктларын, дезинфекцияләү өчен чараларны, 

чыгым материалларын, тиешле товарларны саклау һәм китерү, медицина техникасын 

ремонтлау һәм техник хезмәт күрсәтү буенча хезмәтләрне бердәнбер тәэмин итүчене 

(башкаручыны) билгеләү буенча Татарстан Республикасы Сәламәтлек саклау 

министрлыгы комиссиясен төзергә. 

МИНИСТЕРСТВО 

ЗДРАВООХРАНЕНИЯ 

РЕСПУБЛИКИ ТАТАРСТАН 

 

ТАТАРСТАН  РЕСПУБЛИКАСЫ 

СӘЛАМӘТЛЕК САКЛАУ 

МИНИСТРЛЫГЫ 

2. Сәламәтлек саклау өлкәсендә Татарстан Республикасы ихтыяҗларын 

тәэмин итү максатларында дару препаратларын, медицина эшләнмәләрен, дәвалау 

азыгының махсуслаштырылган продуктларын, дезинфекцияләү өчен чараларны, 

чыгым материалларын, тиешле товарларны саклау һәм китерү, медицина техникасын 

ремонтлау һәм техник хезмәт күрсәтү буенча хезмәтләрне бердәнбер тәэмин итүчене 

(башкаручыны) билгеләү буенча Татарстан Республикасы Сәламәтлек саклау 

министрлыгы комиссиясе турында нигезләмәне расларга. 

 

 

Министр                                                                                                   М.М.Миңнуллин 

Татарстан Республикасы  

Сәламәтлек саклау министрлыгы 

боерыгы белән 

расланган 

04.08.2023 № 1753 

 

Сәламәтлек саклау өлкәсендә Татарстан Республикасы ихтыяҗларын тәэмин итү 

максатларында дару препаратларын, медицина эшләнмәләрен, дәвалау азыгының 

махсуслаштырылган продуктларын, дезинфекцияләү өчен чараларны, чыгым 

материалларын, тиешле товарларны саклау һәм китерү, медицина техникасын 

ремонтлау һәм техник хезмәт күрсәтү буенча хезмәтләрне бердәнбер тәэмин итүчене 

(башкаручыны) билгеләү буенча Татарстан Республикасы Сәламәтлек саклау 

министрлыгы комиссиясе турында нигезләмә 

1. Гомуми нигезләмә 

 

1.1. Әлеге нигезләмә Татарстан Республикасы Сәламәтлек саклау өлкәсендә 

Татарстан Республикасы ихтыяҗларын тәэмин итү максатларында дару 

препаратларын, медицина эшләнмәләрен, дәвалау азыгының махсуслаштырылган 

продуктларын, дезинфекцияләү өчен чараларны, чыгым материалларын, тиешле 

товарларны саклау һәм китерү, медицина техникасын ремонтлау һәм техник хезмәт 

күрсәтү буенча хезмәтләрне бердәнбер тәэмин итүчене (башкаручыны) билгеләү 

буенча Татарстан Республикасы Сәламәтлек саклау министрлыгы комиссиясенең 

функцияләрен һәм эш тәртибен билгели (алга таба - Комиссия).  

 

2. Комиссия функцияләре  

 

2.1. Комиссия Татарстан Республикасы Министрлар Кабинетының «Сәламәтлек 

саклау өлкәсендә Татарстан Республикасы ихтыяҗларын тәэмин итү максатларында 

бердәнбер тәэмин итүчедән (башкаручыдан) товарлар, хезмәтләр сатып алу 

очракларын билгеләү турында» 26.07.2023 № 882 карары нигезендә Татарстан 

Республикасы ихтыяҗларын тәэмин итү максатларында Татарстан Республикасы 

Сәламәтлек саклау министрлыгы, аңа караган казна, бюджет һәм автономияле 

учреждениеләр (алга таба - министрлык, учреждениеләр) тарафыннан бердәнбер 

тәэмин итүчедән (башкаручыдан) дару препаратлары, медицина эшләнмәләре, 

дәвалау азыгының махсуслаштырылган продуктлары, дезинфекцияләү өчен чаралар, 

чыгым материаллары, тиешле товарларны саклау һәм китерү, медицина техникасын 

ремонтлау һәм техник хезмәт күрсәтү буенча хезмәтләр (алга таба – товар, хезмәт) 

сатып алуны гамәлгә ашыру турында  карар кабул итү өчен төзелә  (алга таба – карар). 

2.2. Комиссия карары белән товарларны, хезмәтләрне бердәнбер тәэмин итүче 

(башкаручы) билгеләнә яки Татарстан Республикасы ихтыяҗларын тәэмин итү өчен 

товарларны, хезмәтләрне бердәнбер тәэмин итүчедән (башкаручыдан) конкрет сатып 

алу билгеләнә. 

 

3. Комиссиянең хокуклары һәм бурычлары 

 

3.1. Комиссия үз эшчәнлегендә Россия Федерациясе Конституциясе, федераль 

законнар, Татарстан Республикасы Конституциясе, Татарстан Республикасы 

законнары һәм әлеге Нигезләмә нигезендә эш итә.  

3.2. Комиссия әгъзалары 2008 елның 25 декабрендәге 273-ФЗ номерлы 

«Коррупциягә каршы тору турында»гы Федераль закон нигезендә мәнфәгатьләр 

конфликтын булдырмау һәм җайга салу буенча чаралар күрергә тиеш. 

3.3. Комиссия түбәндәгеләргә хокуклы: 

үз функцияләрен башкару өчен кирәкле мәгълүматны, документларны, 

материалларны билгеләнгән тәртиптә сорарга һәм алырга; 

комиссия утырышларында катнашу өчен учреждениеләр, министрлык бүлекләре 

вәкилләрен һәм белгечләрен җәлеп итәргә. 

 

4. Комиссиянең эш тәртибе 

 

4.1 Комиссия составына рәис, рәис урынбасары, комиссия әгъзалары, 

секретарь керә. Комиссия составы министрлык боерыгы белән раслана.  

Комиссия рәисе: 

аның эшчәнлеге белән җитәкчелек итә; 

чираттагы утырышның датасын билгели; 

чираттагы утырышның көн тәртибен раслый; 

утырышларда рәислек итә; 

комиссия әгъзаларына йөкләмәләр бирә; 

комиссия кабул иткән карарларны гамәлгә ашыруны гомуми контрольдә тота. 

4.3. Комиссия рәисе вакытлыча булмаган вакытта аның вазифаларын рәис 

урынбасары башкара. 

4.4. Комиссия секретаре: 

комиссия утырышына материаллар әзерләүне тәэмин итә; 

ике эш көненнән дә соңга калмыйча комиссия әгъзаларына чираттагы утырыш 

турында хәбәр итә һәм аларга утырышта каралачак материаллар җибәрә; 

карар проектын әзерли; 

комиссия карарының күчермәсен әлеге Нигезләмәнең 4.5 пунктында каралган 

мөрәҗәгать кергән кешегә җибәрүне тәэмин итә. 

4.5. Комиссия утырышы аның Рәисе тарафыннан билгеләнә: 

министрлыкның, учреждениеләрнең һәм башка юридик затларның структур 

бүлекчәләрендә Татарстан Республикасы ихтыяҗларын тәэмин итү өчен товарлар, 

хезмәтләр белән бердәнбер тәэмин итүче (башкаручы) билгеләмәсен карау турында; 

министрлыкның структур бүлекчәләре, учреждениеләр Татарстан 

Республикасы ихтыяҗларын тәэмин итү өчен бердәнбер тәэмин итүчедән 

(башкаручыдан) товарлар, хезмәтләр сатып алуның конкрет билгеләмәсен карау 

турында  

комиссия рәисе адресына мөрәҗәгать килгән көннән алып җиде эш көненнән дә 

соңга калмыйча үткәрелә. 

4.6. Әлеге Нигезләмәнең 4.5 пунктында каралган Татарстан Республикасы 

ихтыяҗларын тәэмин итү өчен товарлар, хезмәтләр белән бердәнбер тәэмин итүчене 

(башкаручыны) билгеләү турында мөрәҗәгать түбәндәге мәгълүматларны үз эченә 

алырга тиеш: 

а) тәэмин итүче (башкаручы) турында мәгълүмат, шул исәптән аның исеме, 

салым түләүченең идентификацион номеры һәм мондый тәэмин итүчене 

(башкаручыны) сайлауның нигезләмәсе; 

б) товарлар, хезмәтләр тәэмин итүченең (башкаручының) әлеге Нигезләмәгә 

Кушымта белән билгеләнгән критерийларга туры килүе турында мәгълүмат. 

Мөрәҗәгатькә әлеге Нигезләмәгә Кушымтаның 3-5 пунктларында каралган 

критерийларга тәэмин итүченең (башкаручының) туры килүен раслаучы документлар 

беркетелә. 

4.7. Әлеге Нигезләмәнең 4.5 пунктында каралган Татарстан Республикасы 

ихтыяҗларын тәэмин итү өчен бердәнбер тәэмин итүчедән (башкаручыдан) 

товарларны, хезмәтләрне конкрет сатып алуны билгеләү турындагы мөрәҗәгать 

түбәндәге мәгълүматларны үз эченә алырга тиеш: 

а) контракт предметы һәм сатып алу объектының тасвирламасы, үз эченә 

функциональ, техник һәм сыйфат характеристикаларын, сатып алу объектының 

эксплуатацион характеристикаларын (кирәк булганда) ала; 

б) «Дәүләт һәм муниципаль ихтыяҗларны тәэмин итү өчен товарлар, эшләр, 

хезмәтләр сатып алу өлкәсендә контракт системасы турында» 2013 елның 5 

апрелендәге 44-ФЗ номерлы Федераль законның 22 статьясына ярашлы рәвештә 

әзерләнгән бердәнбер тәэмин итүче (башкаручы) белән төзелә торган контракт бәясен 

нигезләү; 

в) заказчының исеме; 

г) тәэмин итүче (башкаручы) турында мәгълүмат, шул исәптән аның исеме, 

салым түләүченең идентификацион номеры һәм мондый тәэмин итүчене 

(башкаручыны) сайлауның нигезләмәсе; 

д) товарлар, хезмәтләр җитештерүченең (башкаручының) әлеге Нигезләмәгә 

Кушымта белән билгеләнгән критерийларга туры килүе турында мәгълүмат. 

Мөрәҗәгатькә әлеге Нигезләмәгә Кушымтаның 3-5 пунктларында каралган 

критерийларга тәэмин итүченең (башкаручының) туры килүен раслаучы документлар 

беркетелә. 

4.8. Комиссия утырышы, әгәр анда аның әгъзаларының яртысыннан ким 

булмаган өлеше катнашса, хокуклы дип санала. 

4.9. Комиссия карары Комиссия әгъзаларының гади күпчелек тавышлары белән 

ачык тавыш бирү юлы белән кабул ителә һәм карар кабул итүнең тиешле нигезләрен 

күрсәтеп, протокол рәвешендә рәсмиләштерелә, ул утырышта катнашучы 

комиссиянең барлык әгъзалары тарафыннан имзалана. Тавышлар тигез булганда 

Комиссия рәисе яки аның утырышта рәислек итүче урынбасары тавышы хәлиткеч 

була. 

Кабул ителгән карар белән килешмәгән очракта комиссия әгъзалары үз 

фикерләрен язма формада белдерергә һәм аны протоколга беркетергә хокуклы. 

4.10. Татарстан Республикасы ихтыяҗларын тәэмин итү өчен товарлар, 

хезмәтләр белән бердәнбер тәэмин итүчене (башкаручыны) билгеләү турында карар 

комиссия тарафыннан әлеге Нигезләмәнең 4.6 пунктында каралган мәгълүматлар һәм 

документлар булган мөрәҗәгатьне һәм әлеге Нигезләмәгә Кушымта белән 

билгеләнгән критерийларга тәэмин итүченең (башкаручының) туры килүен тәкъдим 

иткәндә кабул ителә. 

Татарстан Республикасы ихтыяҗларын тәэмин итү өчен бердәнбер тәэмин 

итүчедән (башкаручыдан) товарларны, хезмәтләрне конкрет сатып алуны билгеләү 

турында карар әлеге Нигезләмәнең 4.7 пунктында каралган мәгълүматлар һәм 

документлар булган мөрәҗәгатьне һәм әлеге Нигезләмәгә Кушымта белән 

билгеләнгән критерийларга тәэмин итүченең (башкаручының) туры килүен тәкъдим 

иткәндә комиссия тарафыннан кабул ителә. 

4.11. Комиссия тарафыннан Татарстан Республикасы ихтыяҗларын тәэмин итү 

өчен товарлар, хезмәтләр белән бердәнбер тәэмин итүчене (башкаручыны) 

билгеләүдән баш тарту турында карар кабул итү өчен нигез булып түбәндәгеләр тора: 

мөрәҗәгатьтә әлеге Нигезләмәнең 4.6 пунктында каралган мәгълүматлар 

булмау; 

мөрәҗәгатькә әлеге Нигезләмәнең 4.6 пунктында каралган документлар 

беркетелмәгән булуы; 

Татарстан Республикасы ихтыяҗларын тәэмин итү өчен товарлар, хезмәтләр 

белән тәэмин итүченең (башкаручының) әлеге Нигезләмәгә карата билгеләнгән 

критерийларга туры килмәве. 

4.12. Комиссия тарафыннан Татарстан Республикасы ихтыяҗларын тәэмин итү 

өчен бердәнбер тәэмин итүчедән (башкаручыдан) товарлар, хезмәтләр сатып алудан 

баш тарту турында карар кабул итү өчен нигез булып түбәндәгеләр тора: 

мөрәҗәгатьтә әлеге Нигезләмәнең 4.7 пунктында каралган мәгълүматлар 

булмау; 

мөрәҗәгатькә әлеге Нигезләмәнең 4.7 пунктында каралган документлар 

беркетелмәгән булуы; 

Татарстан Республикасы ихтыяҗларын тәэмин итү өчен товарлар, хезмәтләр 

белән тәэмин итүченең (башкаручының) әлеге Нигезләмәгә Кушымта белән 

билгеләнгән критерийларга туры килмәве. 

4.13. Комиссия карарының күчермәсе әлеге Нигезләмәнең 4.5 пунктында 

каралган мөрәҗәгать кергән затка комиссия карар кабул иткән көннән соң ике эш 

көненнән дә соңга калмыйча җибәрелә.  

Сәламәтлек саклау өлкәсендә Татарстан 

Республикасы ихтыяҗларын тәэмин итү 

максатларында дару препаратларын, медицина 

эшләнмәләрен, дәвалау азыгының 

махсуслаштырылган продуктларын, 

дезинфекцияләү өчен чараларны, чыгым 

материалларын, тиешле товарларны саклау һәм 

китерү, медицина техникасын ремонтлау һәм 

техник хезмәт күрсәтү буенча хезмәтләрне 

бердәнбер тәэмин итүчене (башкаручыны) 

билгеләү буенча Татарстан Республикасы 

Сәламәтлек саклау министрлыгы комиссиясе 

турында нигезләмәгә 

Кушымта   

 

Татарстан Республикасы ихтыяҗларын тәэмин итү өчен дару препаратларын, 

медицина эшләнмәләрен, махсус дәвалау азыгы продуктларын, дезинфекцияләү 

өчен чараларны, чыгым материалларын, тиешле товарларны саклау һәм китерү, 

медицина техникасын ремонтлау һәм техник хезмәт күрсәтү буенча хезмәтләрне 

бердәнбер тәэмин итүчене (башкаручыны) билгеләү 

критерийлары 

 

1. Оештыру хокукый формасы – Татарстан Республикасының дәүләт унитар 

предприятиесе яки акционерлык җәмгыяте, аның акцияләренең йөз проценты 

Татарстан Республикасына карый. 

2. Түбәндегеләргә лицензия булу: 

юридик затлар һәм шәхси эшмәкәрләр тарафыннан фармацевтик эшчәнлеккә, 

шул исәптән дарулар белән күмәртәләп, ваклап сатуга; 

юридик затлар тарафыннан наркотиклар, психотроп матдәләр һәм аларның 

прекурсорлары әйләнеше, наркотиклы үсемлекләр үстерү буенча эшчәнлеккә; 

медицина техникасына техник хезмәт күрсәтүгә. 

3. Берьюлы 40 млн. упаковкадан ким булмаган дару чараларын, медицина 

билгеләнешендәге әйберләрне, махсус дәвалау азыгы продуктларын саклау 

мөмкинлеге. 

Склад биналары лицензия таләпләренә туры килергә тиеш (температура 

режимы, санитар режим, янгын куркынычсызлыгын тәэмин итү), биналар шкафлар, 

суыту камералары белән җиһазландырылырга тиеш. 

Илккүләм профилактик прививкалар календаре кысаларында һәм 

эпидемиологик күрсәтмәләр буенча килгән медицина иммунобиологик 

препаратларын саклау өчен кирәкле суыткыч җиһазлары булу. Складта суыту 

чылбырында катнашкан суыткыч камераларның, җайланмаларның һәм туңдыргыч 

камераларның электр энергиясе аварияле сүнгән очракта өзлексез эшләве өчен 

кирәкле җиһазларның булуы. 

4. Наркотиклар һәм психотроп матдәләр, гомуми исемлектәге дару чаралары 

һәм предмет-сан исәбенә алынырга тиешле дарулар җибәрү буенча дару чаралары, 

медицина билгеләнешендәге әйберләр, махсус дәвалау азыгы продуктлары, 

ташламалы программалар буенча җибәрүне оештыру өчен муниципаль районнарның 

гомуми санының 97 процентыннан ким булмаган өлеше белән даруханә челтәре, 

Казан шәһәре буенча ким дигәндә 4 даруханә, Чаллы шәһәре буенча ким дигәндә            

2 даруханә булу. 

5. Транспорт логистикасы, шул исәптән изотермик кузовлы автотранспорт 

паркы булуы. Республиканың барлык медицина оешмаларына товарны атнага 2-3 

тапкырдан да ким булмаган күләмдә, товарга ашыгыч ихтыяҗ булганда берничә 

сәгать эчендә җибәрү мөмкинлеге булу.  

 


